
ХУУЛЬ ТОГТООМЖИЙГ ХЭРЭГЖҮҮЛЭХТЭЙ ХОЛБОГДОН ГАРАХ ЗАРДЛЫН ТООЦООНЫ ТАЙЛАН

/Хувь хүний орлогын албан татварын тухай хуульд нэмэлт оруулах тухай хуулийн төсөл/

Нэг.Ерөнхий мэдээлэл

Хууль тогтоомжийн тухай хуулийн 18 дугаар зүйлийн 18.1 дэх хэсэгт “Хууль тогтоомжийн төслийг баталснаар тухайн хууль тогтоомжийн үйлчлэх хүрээнд хамрагдах иргэн, хуулийн этгээд, төрийн байгууллагын үйл ажиллагаанд үүсэх зардлын тооцоог тухай бүр гаргаж, зардал, үр өгөөжийн харьцааг энэ хуулийн 12.1.4-т заасан аргачлалын дагуу тодорхойлно” гэж заасны дагуу Хувь хүний орлогын албан татварын тухай хуульд нэмэлт оруулах тухай хуулийн төсөл батлагдсанаар уг хуулийн үйлчлэх хүрээнд хамаарагдах иргэн, хуулийн этгээд, төрийн байгууллагын үйл ажиллагаанд шинээр үүсэх үүрэг болон тэдгээрийг дагалдан гарах зардлыг Засгийн газрын 2016 оны 59 дүгээр тогтоолын 4 дүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал” /цаашид “аргачлал” гэх/-ыг баримтлан зардлын тооцоог хийнэ. 
Хувь хүний орлогын албан татварын тухай хуульд нэмэлт оруулах тухай төсөл батлагдсанаар уг хуулийг хэрэгжүүлэх иргэн, хуулийн этгээд, төрийн байгууллагад үүсэх зардал, ачааллыг тооцож, үүнийг хялбарчлах, бууруулах талаар санал боловсруулахад энэхүү тайлангийн зорилго чиглэгдэх болно. 
Хувь хүний орлогын албан татварын тухай хуульд нэмэлт оруулах тухай хуулийн төслийг хууль санаачлагчаас хүлээн авч, зохицуулалтыг судлан үзэхэд хуулийн төсөл батлагдсанаар зардал тээгч хуулийн этгээд болон төрийн байгууллагад тодорхой төрлийн зардал үүсгэхээр байна. Хуулийн төслөөс иргэн, хуулийн этгээдийн хүлээж буй үүрэг, төрийн байгууллагын чиг үүргийг тодорхойлохдоо уг хуулийн төсөл нь “нэмэлт” хэлбэрээр бичигдэж байгаа буюу хувь хүний орлогын албан татвартай холбоотой харилцааг зохицуулсан хуультай, түүний дагуу холбогдох иргэн, хуулийн этгээд, байгууллага хуулийг дагаж биелүүлж байгаа тул зөвхөн нэмэлт орж байгаа хуулийн төслөөр шинээр бий болгохоор заасан болон өмнө гүйцэтгэж байсан үүргийг өргөжүүлсэнтэй холбоотой үүсэх зардлыг тооцоолсон болно. 
Хуулийн төслөөр шинээр бий болж буй үүрэгт зардал тооцогдож байгаа тул зарим үүрэгтэй холбоотой бодит статистик болон зарцуулах хугацааг тооцоолоход шууд ашиглах тоо баримт байхгүй тохиолдолд аргачлалын 2.5.2, 4.4.2 дахь заалтыг тус тус үндэслэн бусад адил төстэй ажил, үйлчилгээ байгаа эсэхийг судалж, түүнд үндэслэн баримжаалах, салбарын мэргэжилтнүүдээс санал авах, ярилцлага зохион байгуулах зэргээр хугацаа, тохиолдлын тоо зэргийг тогтоосон болно. 


ХУУЛИЙН ЭТГЭЭД: 
Хувь хүний орлогын албан татварын тухай хуульд нэмэлт оруулах тухай хуулийн төслийн 22 дугаар зүйлийн 1 дэх хэсгийн 11-т “...долоо хоногийн амралтын өдрөөр, нийтээр амрах баярын өдрөөр ажилласны нэмэгдэл хөлс болон хууль тогтоомж, хамтын гэрээ, хамтын хэлэлцээр, хөдөлмөрийн гэрээ, хөдөлмөрийн дотоод хэм хэмжээгээр тогтоон олгож байгаа тэдгээртэй адилтгах бусад нэмэгдэл хөлсийг” нэмж оруулахаар тусгасан байна. Ингэснээр илүү цагаар ажилласны нэмэгдэл хөлсийг хувь хүний орлогын албан татвараас чөлөөлөх бөгөөд ажил олгогч хуулийн этгээдүүд цалингийн тооцоолол, татварын суутгалын системээ шинэчлэх шаардлагатай болох юм. Иймд цалингийн системийг шинэчлэхтэй холбоотой зардлыг тооцоолох шаардлагатай. 

ТӨРИЙН БАЙГУУЛЛАГА: 
Хувь хүний орлогын албан татварын тухай хуульд нэмэлт оруулах тухай хуулийн төслөөр улсын төсөвт шинээр зардал үүсгэж болзошгүй болон уг хуулийн хэрэгжилтийг хангах зарим төрийн байгууллагад шинээр бий болгож байгаа зарим чиг үүргийг хэрэгжүүлэхтэй холбогдох зардал, ачааллыг тооцоолох юм. Хуулийн төслөөр илүү цагаар ажилласны нэмэгдэл хөлсийг татвараас чөлөөлөхөөр заасан тул татварын албаны татварын хяналт, тайлагналын системд өөрчлөлт оруулах, улсын төсөвт орлогын алдагдал үүсэх эсэхийг тооцоолоно. 

УЛСЫН ТӨСӨВТ НЭМЭГДЭХ ОРЛОГО: 
Хуулийн төсөл нь татварын чөлөөлөлттэй холбоотой тул улсын төсөвт орлогын алдагдал үүсэх боловч нийгмийн үр өгөөжийг харгалзан тооцоолох юм. 

ХОЁР.ХУВЬ ХҮНИЙ ОРЛОГЫН АЛБАН ТАТВАРЫН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСЛИЙГ ДАГАЛДАН ХУУЛИЙН ЭТГЭЭДЭД ҮҮСЭХ ЗАРДЛЫН ТООЦОО

Энэ хэсэгт Хувь хүний орлогын албан татварын тухай хуульд нэмэлт оруулах тухай хуулийн төсөл батлагдсанаар хуулийн төслийн үйлчлэлд хамаарахаар заасан хуулийн этгээдүүд цалингийн тооцооллын системээ шинэчлэхэд үүсэх зардлыг мөнгөн дүнгээр тооцоолон гаргана. 
Ийнхүү үүсэх зардлыг Засгийн газрын 2016 оны 59 дүгээр тогтоолын дөрөвдүгээр хавсралтаар батлагдсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал”-ын 2 дугаар зүйлийн 2.1 дэх хэсэгт заасны дагуу дараах үе шаттайгаар тооцоолно. Үүнд: 
• хуулийн этгээдийн гүйцэтгэх үүргийг тогтоох; 
• нэг бүрийн зардлыг тооцох; 
• тоон үзүүлэлтийг тооцох; 
• нийт зардлын дүнг тооцож гаргах; 
• хялбарчлах боломжийг шалгах; 
• нэмэлт зардлыг тооцох. 

2.1.ХУУЛИЙН ЭТГЭЭДИЙН ГҮЙЦЭТГЭХ ҮҮРГИЙГ ТОГТООХ: 

Хувь хүний орлогын албан татварын тухай хуульд нэмэлт оруулах тухай хуулийн төслөөр дээрх хуульд өмнө нь байгаагүй шинээр хуулийн этгээдэд ногдуулж байгаа болон өмнө нь хуулийн этгээд гүйцэтгэдэг байсан боловч уг үүргийг биелүүлэх этгээдийн хүрээг өргөжүүлсэн, нэмэгдүүлсэн үүрэгтэй холбогдон гарах зардлын тооцоог хийх болно. 
Хуулийн төсөлд илүү цагаар ажилласны нэмэгдэл хөлсийг татвараас чөлөөлөхөөр заасан тул ажил олгогч хуулийн этгээдүүд цалингийн тооцоолол, татварын суутгалын системээ шинэчлэх шаардлагатай. Өөрөөр хэлбэл, боловсрол, эрүүл мэнд, хууль сахиулах, тээвэр, барилга, уул уурхай, хөдөө аж ахуйн салбарын ажил олгогчид илүү цагийн хөлсийг татварын чөлөөлөлтөд хамааруулан тайлагнах үүрэгтэй болно. 
Энэ нь өмнө байсан татварын суутгалын журмыг өөрчлөх тул шинээр системээ шинэчлэх үүрэг, үйл явцад хамааралтай тооцоолол болно. 

2.2.НЭГ БҮРИЙН ЗАРДЛЫГ ТООЦОХ 

Энэ шатанд өмнөх шатанд тодорхойлсон хуулийн этгээдийн хүлээж буй үүрэг, түүнийг гүйцэтгэхэд нэг хуулийн этгээдээс зарцуулах мөнгөн зардлыг тооцоолон гаргана. Ингэхдээ дараах дарааллыг баримтална. Үүнд: 
Стандарт үйл ажиллагаа болон зарцуулах хугацааг тодорхойлохдоо Засгийн газрын 59 дүгээр тогтоолын дөрөвдүгээр хавсралтад заасан хугацааг харгалзан үзэхийн хамт хуулийн этгээдийн ажилтантай уулзалт ярилцлага хийх дүнд бий болсон үр дүнг ашигласан болно. 
Хүснэгт 1 
	д/д
	Гүйцэтгэх үүрэг
	Үүргийн мэдээллийн агуулга
	Стандарт үйл ажиллагаа
	Зарцуулах хугацаа

	1
	Цалингийн тооцооллын системийг шинэчлэх
	Татварын чөлөөлөлтийг харгалзан цалингийн програм хангамжийг шинэчлэх
	Програмыг турших 


	60 мин

	
	
	
	Хянах нягтлах 

	25 мин

	
	
	
	Хүсэлтийг илгээх

	15мин

	
	
	Татварын чөлөөлөлтийг харгалзан цалингийн програм хангамжийг шинэчлэх
	Тайлангийн загварыг өөрчлөх

	
5 мин




Хуулийн этгээдэд үүсч байгаа үүргийг хэрэгжүүлэхийн тулд үйлдэлд суурилсан арга ашиглан, Зардлын тооцоо бодох аргачлалд заасан үйлдэл бүрт зарцуулах хугацааг удирдлага болгон нийт зарцуулах хугацааг гаргав. 
Ажлын хөлсийг тооцож гаргахдаа дундаж ажилтанд олгох сарын үндсэн цалинг Хөдөлмөрийн тухай хуульд заасан нэг ажилтны ажиллах цагийн горимоор тогтоосон хугацаанд хувааж ажлын хөлсийг өдөр, цаг, минутаар гаргана. Үндэсний статистикийн хорооноос гаргасан судалгаагаар “2025 оны 2 дугаар улирлын байдлаар бөөний болон жижиглэнгийн худалдааны салбарын ажиллагсдын сарын цалин 2.727.800 төгрөг байгааг судалгаанд дурдсан байх тул уг тоог үндсэн суурь болгон ашиглана. 
Ажиллах хугацааг Хөдөлмөрийн тухай хуульд заасан ажлын цагийг баримтлав. 

Хүснэгт 2
 Ажлын хөлсний тооцоо
	Үндсэн цалин (төг)
	Ажиллах хугацаа
	Нэг цагийн хөлс (төг)
	Нэг цагийн дундаж хөлс (төг)
	Нэг минутын цалин (төг)

	2,727,800
	22 өдөр · 8 цаг
	15,499
	15,499
	258



Дээрх үүргийг хэрэгжүүлэхэд нэг хуулийн этгээдэд үүсгэж байгаа зардлыг үйл ажиллагаанд буюу үүргийг хэрэгжүүлэхтэй холбогдсон үйлдэлд зарцуулж буй хугацааг ажлын хөлсөөр үржүүлэх замаар тооцоолох юм. 

[bookmark: _heading=h.ci8rzsl0bbmg]Хүснэгт 3 д/д
Гүйцэтгэх үүрэг ба зардлын тооцоо
	Гүйцэтгэх үүрэг
	Зарцуулах хугацаа (мин)
	Ажлын хөлс (төг)
	Нэг бүрийн зардал (төг)

	Цалингийн тооцооллын системийг шинэчлэх
	110
	258
	28,380


 
2.3.ТООН ҮЗҮҮЛЭЛТИЙГ ТОГТООХ: 
Энэ үе шатанд өмнөх үе шатуудад тогтоосон үүргийг хэдэн хуулийн этгээд, жилд хэдэн удаа гүйцэтгэх вэ гэдгийг хуанлийн нэг жилээр тооцоолон гаргах юм. Үндэсний статистикийн хороо, Дэлхийн банкны судалгаагаар 2025 онд Монгол Улсын хөдөлмөрийн зах зээлд 1.300.000 орчим ажиллагч байгаа бөгөөд боловсрол, эрүүл мэнд, хууль сахиулах, тээвэр, барилга, уул уурхай, хөдөө аж ахуйн салбарт 740.000 орчим ажиллагч байна. 
Эдгээр салбарын ажил олгогч хуулийн этгээдүүдийг 50.000 орчим гэж тооцож, тоон үзүүлэлтийг тогтооно. Энэ үзүүлэлтийг гаргахын тулд тохиолдлын тоо болон давтамжийг холбогдох статистик мэдээ ашиглан тодорхойлж гаргах бөгөөд тэдгээрийн үржвэрээр “тоон үзүүлэлт” нь илэрхийлэгдэх юм. Давтамжийн хувьд хуулийн нэмэлт нь нэг удаагийн шинэчлэлт тул давтамж 1 юм. 
ТОХИОЛДЛЫН ТОО х ДАВТАМЖ = ТООН ҮЗҮҮЛЭЛТ Дээрх томъёог ашиглан тоон үзүүлэлтийг тогтооё. 

[bookmark: _heading=h.r8484goxelfq]Хүснэгт 4 д/д 
Гүйцэтгэх үүргийн тооцоо
	Гүйцэтгэх үүрэг
	Тохиолдлын тоо
	Давтамж
	Тоон үзүүлэлт
	Нийт

	Цалингийн тооцооллын системийг шинэчлэх
	50,000
	1
	50,000
	2.4



ЗАХИРГААНЫ ЗАРДЛЫН ДҮНГ ТООЦОЖ ГАРГАХ: 
Энэ үе шатанд өмнөх үе шатанд гаргасан үүргийн нийт зардлыг “тоон үзүүлэлт”-ээр үржүүлснээр гаргах юм. 

НЭГ БҮРИЙН ЗАХИРГААНЫ ЗАРДАЛ х ТООН ҮЗҮҮЛЭЛТ = НИЙТ ЗАРДАЛ 

[bookmark: _heading=h.dalyjlauzdh4]Хүснэгт 5 д/д
Нэг бүрийн захиргааны зардал
	Гүйцэтгэх үүрэг
	Нэг бүрийн зардал (төг)
	Тоон үзүүлэлт
	Нийт зардал (төг)

	Цалингийн тооцооллын системийг шинэчлэх
	28,380
	50,000
	1,419,000,000



2.5.ХУВИЛБАРЫГ НЯГТАЛЖ, ХЯЛБАРЧЛАХ БОЛОМЖИЙН ТАЛААР: 

Хуулийн төслийн зохицуулалтаар шинэ үүрэг оногдуулаагүй боловч татварын чөлөөлөлтийг харгалзан цалингийн системийг шинэчлэх шаардлагатай тул зардал үүсэхээр байна. Энэ үүргийг хялбарчлах боломж байгаа бөгөөд татварын албанаас гаргах заавар, сургалтаар хөнгөвчилж болно. Түүнчлэн хуулийн төслийн зохицуулалтын дагуу үүсэх үүргийн хуулийн этгээдэд үүсэх зардал нь боломжит хэмжээнд байна гэж дүгнэж байна. 

2.6.НЭМЭЛТ ЗАРДЛЫГ ТООЦОХ: 

Хуулийн төсөлд хуулийн этгээдээс хуульд заасан үүргийг биелүүлэхийн тулд зайлшгүй төлөхөөр хуулиар тогтоосон төлбөр хураамж, тоног төхөөрөмж, материал зэргийг нэмэлт зардал гэсэн ойлголтод хамруулж ойлгох бөгөөд дараах нэмэлт зардал гарна. Үүнд: 
• Програм хангамж шинэчлэхтэй холбоотой зардал; 
• Сургалтын зардал. 
Энэ нь хөдөлмөрийн үнэлэмжийг нэмэгдүүлэхэд шаардлагатай тул хүлээн зөвшөөрөхүйц хэмжээнд байна гэж үзлээ. 

ГУРАВ.ХУВЬ ХҮНИЙ ОРЛОГЫН АЛБАН ТАТВАРЫН ТУХАЙ ХУУЛЬД НЭМЭЛТ ОРУУЛАХ ТУХАЙ ХУУЛИЙН ТӨСЛИЙГ ДАГАЛДАН ТӨРИЙН БАЙГУУЛЛАГА БУЮУ УЛСЫН ТӨСӨВТ ҮҮСЭХ ЗАРДЛЫН ТООЦОО

Хуулийн төсөл нь хуулийг хэрэгжүүлэх төрийн байгууллагад шинэ төрлийн чиг үүргийг нэмэгдүүлээгүй боловч илүү цагаар ажилласны нэмэгдэл хөлсийг татвараас чөлөөлөхөөр заасан тул татварын албаны хяналтын системд өөрчлөлт оруулах шаардлагатай. 
Ийнхүү нэг төрлийн чөлөөлөлт байх бөгөөд түүний төрлийг хуульчлан тусгаж байгаа тул хуулийн төсөл батлагдснаар энэ төрлийн чөлөөлөлтийг хэрэгжүүлэхэд үүсэх зардлыг тооцох шаардлагатай юм. 
Хуулийн төсөлд дараах байдлаар тусгагдсан байна. Үүнд: “22 дугаар зүйлийн 1 дэх хэсгийн 11-т “...долоо хоногийн амралтын өдрөөр, нийтээр амрах баярын өдрөөр ажилласны нэмэгдэл хөлс болон хууль тогтоомж, хамтын гэрээ, хамтын хэлэлцээр, хөдөлмөрийн гэрээ, хөдөлмөрийн дотоод хэм хэмжээгээр тогтоон олгож байгаа тэдгээртэй адилтгах бусад нэмэгдэл хөлсийг”” гэжээ. 
Хэдийгээр хуулийн төсөлд илүү цагаар ажилласны нэмэгдэл хөлсийг чөлөөлөхөөр нэмсэн боловч энэ бодит байдалд татварын албаны хяналтын системд бага өөрчлөлт шаардагдах тул нэмэлт зардал гарахааргүй байна. 
3.1.ТӨРИЙН БАЙГУУЛЛАГАД ҮҮСЭХ ҮҮРГИЙГ ТОДОРХОЙЛОХ: 
Татварын ерөнхий газар татварын тайлагналыг хянах үүрэг өөрчлөгдөхгүй боловч чөлөөлөлтийг хяналтад нэмэх. 

3.2.ҮҮРГИЙГ ХЭРЭГЖҮҮЛЭХТЭЙ ХҮНИЙ НӨӨЦИЙН ЗАРДЛЫГ ТООЦООЛОХ: 
Татварын ажилтнуудын сургалт 10 сая төгрөг. 

3.3.ҮҮРГИЙГ ХЭРЭГЖҮҮЛЭХТЭЙ ХОЛБОГДОН ГАРАХ МАТЕРИАЛЛАГ ЗАРДЛЫГ ТООЦООЛОХ: 
Систем шинэчлэлт 20 сая төгрөг.
 
3.4.ҮҮРГИЙГ ХЭРЭГЖҮҮЛЭХТЭЙ БУСАД ЗАРДЛЫГ ТООЦООЛОХ: 
Нийт 30 сая төгрөг. 

ДӨРӨВ. ХУУЛИЙН ТӨСЛИЙГ ДАГАЛДАН ГАРАХ ТАТВАРЫН ӨӨРЧЛӨЛТ, УЛСЫН ТӨСӨВТ ҮЗҮҮЛЭХ НӨЛӨӨЛЛИЙН ТООЦООЛОЛ
Хуулийн төсөл нь илүү цагаар ажилласны нэмэгдэл хөлсийг татвараас чөлөөлөхөөр заасан тул улсын төсөвт орлогын алдагдал үүсэх болно. ҮСХ, Дэлхийн банкны мэдээллээр 2025 онд хөдөлмөрийн зах зээлд 1.3 сая ажиллагч байгаа бөгөөд хамаарах салбарт 740.000 ажиллагч, 50% нь илүү цаг ажилладаг гэж тооцвол, дундаж илүү цагийн нэмэгдэл 1.620.000 төг/жил, татвар 10% тул алдагдал 60 тэрбум төгрөг. 

Илүү цагийн нэмэгдэл хөлсний татварын алдагдал /2025/

Хүснэгт 6.
 Салбаруудын илүү цагийн нэмэгдэл ба татварын алдагдал
	Салбар
	Ажиллагчдын тоо
	Илуу цагийн нэмэгдэл (мян.төгрөг)
	Татварын алдагдал (мян.төг)

	Боловсрол
	100000
	1620.0
	16200000

	Эрүүл мэнд
	50000
	1620.0
	9720000

	Хууль сахиулах
	80000
	1620.0
	12960000

	Тээвэр
	60000
	1620.0
	9720000

	Барилга
	90000
	1620.0
	14580000

	Уул уурхай
	50000
	1620.0
	8100000

	Хөдөө аж ахуй
	300000
	1620.0
	48600000

	Нийт
	740000
	11340.0
	119880000




ТАВ.ДҮГНЭЛТ 

Хувь хүний орлогын албан татварын тухай хуульд нэмэлт оруулах тухай хуулийн төслийг дагалдан гарах зардлын тооцоог Засгийн газрын 2016 оны 59 дүгээр тогтоолын 4 дүгээр хавсралтаар баталсан аргачлалын дагуу хийв. Хуулийн төсөл нь хуулийн этгээд, төсөвт тодорхой зардал үүсгэхээр байгаа боловч нөгөө талаар нийгмийн үр өгөөж ихтэй байна. Хуулийн төслийн зохицуулалтаар шинэ үүрэг оногдуулаагүй боловч илүү цагийн нэмэгдэл хөлсийг чөлөөлөх тул төсөвт алдагдал үүсэх болно. 
Төрийн байгууллагад шинэ бүтэц бий болгоогүй боловч татварын хяналт нэмэгдэх тул уг зардлыг тооцоолсон болно. Дүгнэвэл хуулийн төслийн зардал нь үр дүнтэйгээ харьцуулвал үр дүн нь өндөр байна. 


Ашигласан материал: 
1.Монгол Улсын Үндсэн хууль 1992 он 
2.Хувь хүний орлогын албан татварын тухай хууль 2010 он 
3.Хөдөлмөрийн тухай хууль 2021 он 
4.Зөвшөөрлийн тухай хууль 2022 он 
5.Эрүүл мэндийн тухай хууль 2011 он 
6.Боловсролын тухай хууль 2002 он 
7.Хууль тогтоомжийн тухай хууль 2016 он 
8.Засгийн газрын 2016 оны 59 дүгээр тогтоолын 4 дүгээр хавсралт





 
